
UZRITSKI MOTIVI LJUBAVI 1 LJUBAVNE (\fVEZNJE
KOD BOSNJACKIH I SRPSKIH ROMANTICARA

Saietak

Uzritska ljubavna poezija nastala u 7. stoljecu, ili pustinjska
ljubavna poezija, inspirirana je ljubaviju. Nazvana je po plemenu
kojem je pripadao pjesnik Dzemil (Gamil), jedan od najpoznatijih
ljubavnih pjesnika. U ovim pjesmana zaljubljenik provodi citav Zivot
u ceznji i odsustvu, zZudeci za voljenom. Krajem 19. i pocetkom 20.
stoljeca evropski romanticari su pjevali i sastavljali pjesme po uzoru,
izmedu ostalog, na uzritske pjesnike. Tako je Hajnrih Hajne (Heinrich
Heine) ispjevao pjesmu Der Azra, stavljajuc¢i na papir arapsku
tradiciju plemena Banu ‘Uzra (Banu ‘Udra) da ,,sto za ljubav glavu
gube i umiru kada ljube“. Hajne je utjecao i na romanticare, poput
Basagica i Kostica.

Mozemo pretpostaviti da je na Basagi¢a direktno utjecala
ljubavna poezija arapske pustinje jer je znao arapski jezik, proucavao
je na fakultetu, te prevodio brojne pjesme sa arapskog jezika. A, kod
Kostica to je bilo indirektno.

Faktor koji ne treba iskljuciti iz istraZivanja o utjecaju uzritske
ljubavi, kao fenomena, na romantizam, ali i uopée na cjelokupnu
knjiZevnost balkanskih naroda, jeste narodna lirika koja je ispunjena
motivima Istoka, a pogotovo uzritskim shvatanjem ljubavi.
Nezaobilazan je utjecaj brojnih narodnih pjesama, koje su kasnije
prerasle u pjesme koje su ispjevane uz muzicke instrumente,
sevdalinke s kojima su se pjesnici Balkana, bez obzira na nacionalno-
konfesionalnu pripadnost, susretali. Ta narodna lirika je upravo
pjevala o onome o cemu je pjevala i uzritska poezija, i cesto je svoje
motive crpila iz uzritskog shvatanja ljubavi.

UvOD

Tokom islamskog perioda, pustinjski inspiriran pristup
ljubavi je iznjedrio lanac ljubavne poezije pod nazivom ‘udri,
nazvan po plemenu kojem je pripadao pjesnik Dzemil (Gamil,
umro 701. godine), jedan od njegovih najpoznatijih prakti¢ara. U
ovim pjesmama zaljubljenik provodi ¢itav zivot u odsustvu i ¢eznji,
zude¢i za voljenom koja ,,ne mari“ za pjesnikova osjecanja, ali ona,
ipak, ostaje centar pjesnikovog pjevanja. I ne samo centar pjevanja,
veé postaje njegova potpuna opsesija, apsolutni cilj kojem pjesnik
teZi 1 koji nastoji ostvariti.

Uzritska poezija pripada tradiciji dvorske ljubavi, u
zapadnjackoj knjizevnosti tokom srednjeg vijeka.! Puno je pjesama
koje su napisali uzritski pjesnici, od kojih su svi poznati pod
imenom koje ukljuuje imena njihovih voljenih: Dzemil-Busejna,
Medznun-Lejla, Kusejjir-Azza. Prica o MedZnunu posebno je
postala tema folklornih narativa 1 drugih umjetnickih medija.

Historijski konteksti uzritskih i romanti¢arskih pjesama

U ovom radu piSem, izmedu ostalog, o historijskom
kontekstu uzritske poezije 1 boSnjackim 1 srpskim romanticarima.
Uzritska poezija je poezija arapske pustinje. To je poezija u kojoj
beduinski pjesnik iskazuje svoja iskristalizirana i istancana osjecanja
ljubavi, ¢eznje, ljubavnog Zara i boli prema svojoj dragoj, jedinom cilju
svih njegovih stremljenja, ali, ujedno, 1 jedinom izvoru njegovog bola 1

' Opsirnije mozete vidjeti:

— Bowra, M. (1961) Medieval Love-Song, London: University of London,;
the Athlone Press.

— De RuZmon, D. (2011) Ljubav i zapad, Beograd: SluZbeni glasnik,
Karpos.

— Gibson, C. (1962) Beckground to the Theory of Arabic Origins.

— Bajraktarevi¢, F. (1933) “Arapska teorija o poreklu trubadurske
poezije”, Srpski knjizevni glasnik.

— Rebronja, S. (2020) “Ljubav na razmedu civilizacija”, Zbornik IPF-a u
Bihacu.

— Rebronja, S. (2022) Ljubavna poezija arapske pustinje, Zenica, Islamski
pedagoski fakultet.

patnje. To je poezija Ciste, nepatvorene, ali stilizirane platonske
nematerijalizirane ljubavi, koja nagoni pjesnika da luta pustinjskim
prostranstvima, goneci svoje stado, pjeva o svojoj dragoj, a nerijetko,
zanesen tom ljubavlju i gubi razum. Ova poezija veZe se za arapsko
beduinsko pleme Benu Uzra, jedan od mnogobrojnih ogranaka
plemena Kuda'a (Vise vidi: Rebronja, 2022: 43-45).

Naseljavali su sjeverni HidZaz, pustinjski predio Arabijskog
poluostrva i1 njihove nastambe su se nalazile u Wad al-Qura. Ova
dolina je bila bogata datulama i Uzriti su Zivjeli u prili¢no
povoljnim uvjetima, a ni seljenja, koja su karakteristicna za
beduine, nisu bila toliko Cesta.

Prostor nastanka ove poezije znatno se razlikuje od prostora
nastanka gradskog gazela. Ova poezija je, kako istice Dajf, nastala u
atmosferi u kojoj je zivio beduin, daleko od modernog Zivota koji se
odvijao u gradovima poput Meke 1 Medine, daleko od hedonisticke
ljubavi koju su njegovali gradski pjesnici poput Al-Ahvasa (Al-Ahwas)
1 drugih. Zbog toga, beduinskom pjesniku nije bliska gradska ljubav,
nije mu bliska ljubav koja ga vodi u zadovoljenje strasti 1 prohtjeva
(Dayf, 1976 : 359).

S druge strane, romantizam u Evropi oznacava razdoblje od
kraja XVIII do prve tre¢ine XIX stolje¢a. Shvaden je, prije svega,
kao njemacki pravac i u njegovom razvoju zapazamo nekoliko
etapa kroz koje je proSao. Kao preteCe romantizmu u Njemackoj
nalazimo romanticarske i predromanti¢arske ideje jo§ od pokreta
buntovnih genija (Sturm und Drang), da bi se romantizam, kao
knjiZzevni pravac, manifestirao u viSe knjizevnih centara, od kojih
su bili najznacajniji Jena 1 Hajdelberg. Glavni teoreticari
njemac¢kog romantizma bili su Herder i brac¢a Slegel, ali se njihov
pogled na romantizam znatno razlikovao. Herder stvara novu
kulturu u kojoj polazi od nacionalne specifi¢nosti duhovnog
stvaralastva, dok braéa Slegel, vaspitani na principima klasi¢nog
duha prosvjetiteljstva i1 anticke bastine, polaze od evropske
knjiZzevnosti kao cjeline, ukazujuéi i na vrijednost Istoka i potrebe
da se Evropa s njima upozna putem prijevoda. (vidi: Zmegag, 1974:
104-130)

Romantizam u zemljama Balkana je okasnio. Javlja se
polovinom XIX stoljeca i traje do Prvog svjetskog rata. Na osnovu
analiza izvora, odabrali smo sljede¢e romantiCare: iz bosnjacke
knjizevnosti - Safvet-bega Basagi¢a (Nevesinje, 1870. - Sarajevo,

1934.), 1 iz srpske knjizevnosti Lazu Kosti¢a (Kovilj, 1841. - Bec,
1910.). Srpski romantizam se javlja polovinom XIX stoljeca, a
bosnjacki romantizam, nakon divanske knjizevnosti i alhamijado
knjiZzevnosti, krajem XIX stolje¢a. Na osnovu izvora proucit ¢emo
utjecaj motiva ljubavi, ljubavne ¢eznje i ljubavne boli kod ovih
autora, bilo da su direktni 1li indirektni.

KulturoloSki utjecaj arapske poezije na boSnjacku poeziju

Bosna je uSla u orijentalno-islamski civilizacijski krug 1463.
godine padom Bosanskog kraljevstva. Kako istice Braun (Braun,
2009:15), ,,orijentalno doba“ bosanskohercegovacke historije koja
ovoj zemlji na kulturnom planu dariva svoj specifi¢an pecat.
Tokom Ccetiri stolje¢a, Bosna i Hercegovina je bila provincija
Turske 1mperije, a time 1 dio islamskog svijeta, odnosno
orijentalno-islamskog civilizacijskog kruga. Poezija nastala u Bosni
tokom osmanske uprave, ali i nakon tog perioda, po svojoj je
strukturi, Zanru, formi, pa Cesto i motivima, Cisto ,,istocna®“. Kao
takva, nastala je na temeljima islamsko-orijentalnog civilizacijskog
kruga 1 arapsko-orijentalne knjiZzevne tradicije, formi 1 normi. Pored
orijentalne poezije, arapska poezija je utjecala 1 na alhamijado
knjizevnost, sevdalinku, preporodnu knjizevnost, ali i na bosnjacku
savremenu knjizevnost. Razlog tome je prihvatanje islama kod
Bosnjaka i autori pjesama su i duhovno i suStinski bili dio ove
civilizacije. Sevdalinka je, naprimjer, ogledalo zivota, obicaja i
mentaliteta muslimanskog i1 bosanskog (bo3njackog) covjeka i
tipi€ni primjer toga. Utjecaj orijentalnih leksema vidljiv je, StaviSe,
udomacio se u bosanskome jeziku. Njih koloririzra ambijent
sevdalinke, petrificirani sevdalijski simboli (dul, srma, derdef,
mjesec, rumen-ruza, Sadrvan, demirli-pendzer...), duh c¢ekanja i
ceznje. Vjerski simbol ili toponim u takvim pjesama element je
kojim se potcrtava ljubavno stanje (Klju€anin, 2002:23).

Vjerski simboli 1 termini svojstveni islamu vidljivi su 1
utjecali su i na boSnjacku preporodnu knjiZzevnost, poput termina
kevser, levhi-mahfuz, tevba, sedzda 1 sl.

Musa Cazim Cati¢ (1878-1915), izmedu ostalog, pjevao je u
Teubei-nesuhu:

Gospode, evo na sedzdu Ti padam,
Pred viecnom Tvojom klanjam se dobrotom.

A Basagi¢ je rekao:
Ak’ u Levhi-mahfuz bude
Nasa sre¢a zapisana,
Bjezi duSo, naci ¢u te
Na sredini oceana. (BaSagi¢, 1971: 89)

Osjecaj pripadnosti slavenskoj zajednici ipak nece biti, istice
Braun (2009: 15), u potpunosti unisten, zbog ¢ega ¢e kasnije biti
moguce njegovo ozivljavanje.

U tom ambijentu sinteze Istoka i Zapada boSnjacki pjesnici su
pisali pjesme pod utjecajem velikih pjesnika i sa Istoka i1 sa Zapada.

Utjecaj Istoka na BaSagi¢ev romantizam

Kad piSemo o Safvet-begu BaSagicu, piSemo o knjiZzevnosti 1
kulturi orijentalno-islamske i bosnjacke svijesti u prvoj polovini
XX stoljeca. Utjecaj orijentalno-islamske knjiZzevnosti i kulture, uz
budenje nacionalne svijesti, primarna je osnova bosnjackih autora.
U djelima ovog autora vidi se snazan dojam i utjecaj Istoka i
Zapada - Istoka kroz ljubav, ljubavnu ¢eznju, emocije, mudrosti, a
sa Zapada svijest o naciji 1 budenju nacionalne svijesti. U sintezi
Istoka 1 Zapada, pod utjecajem Getea, Bajrona, Hajnea, Hafiza,
Firdusija, Basagi¢ piSe ve¢inu pjesama.

Poenta Basagi¢eve poezije je izracena u njegovim stihovima gdje
kaze:
Ti koji ne znas ozbiljna Arapa,
Ti koji ne znas Perzijanca bludna,
Ti koji ne znas Turcina — bekriju
- Tebi nece prijat moja pjesma cudna. (Satvet, 9/1903: 34,
1999: 77)

Jedan od ispitivata utjecaja orijentalnih pjesnika na
BaSagi¢evu poeziju, Salih Safvet Basi¢, ponovio je jedan od op¢ih
zakljucaka kritike da Basagi¢eve pjesme ,,0diSu isto¢nim mirisom*®,
ali ga je suviSe apsolutizirao time $to je i neke opceromanticarske
karakteristike BaSagi¢eve poezije podveo pod specificni utjecaj
orijentalnih  pjesnika sa sliénim emocionalnim registrom
dozivljavanja Zivota (BaSi¢, 1934-35: 359-360, po Rizvi¢, 1990:
289).

BaSagi¢ je naslijedio, preko srpskih 1 hrvatskih
romanticarskih pjesnika, posrednim ili neposrednim putem, i dio
erotskog senzibiliteta Hajneovog, sa kojim je Basagi¢eva erotika
imala dosta dodirnih tacaka, uz neke elemente njegovog
romanti¢arskog inventara (Rizvi¢, 1990: 291).

Basagi¢ je poznavao orijentalne jezike; prepjevavao je
pjesme sa arapskog, turskog 1 perzijskog jezika. Bio je pod
utjecajem ovih, ranije spomenutih, isto¢njackih pjesnika. Istini za
volju, ne spominje uzritske pjesnike, ali u brojnim stihovima ima
dodirnih tacaka o kojima su wuvzritski 1 ,,Cedni® pjesnici pjevali,
pogotovo stihova o ljubavi, o ljubavnoj ¢ezZnji i o ljubavnom bolu.
Mada, ve¢ smo spomenuli, BaSagi¢ je u brojnim pjesmama pjevao
o erotskom senzibilitetu (Rizvi¢, 1990: 291), ipak ima motiva
platonske ljubavi.

,Basagi¢ je cjelokupnim svojim pjesniStvom nepatvoreni
romantik. Svi tematski nizovi izviru na istome izvoru — na Istoku;
po Midhatu Begicu niko kao BaSagi¢ nije dublje i autenti¢nije
dozivio Istok i nakalemio ga na izvornu islamsku tradiciju prije
njega; orijentalizacija poetske strukture na razini oponaSanja;
pitanje je kako savladati problem Orijenta, apsorbirati ga u
strukturu pisanu maternjim jezikom, u strukturu zapadnog tipa; taj
problem nisu imali nasi pjesnici divanske poezije; oponasanje
hajjamovske bekrijske raspojasanosti, Hafizove gnomicnosti i igre
rije¢ima, koriStenja sufijskog vokabulara (vino, ruza, krémarica,
harabat); kroz veéi dio njegove poezije provijava teznja za
spoznavanjem Viseg bica; ona je upisana u manje ili vise vidljivom
obliku; ljubav je pra-tema svekolike lirike, kaze Hugo Fridrich;
ljubavni tematski niz izvodi se iz: 1. sevdalinki, pa se 1 same tako
nazivaju (u ciklusima Asiklije, Beharije, Ljubav i cvijece, Istocno
cvijece, Misli i cuvstva); petrificirani sevdahlijski simboli: dul,
srma, derdef, mjesec, rumen-ruza, Sadrvan, demirli-pendZer i sl.*
(Kljucanin, 2003: 22-23)

Utjecaj Basagicevih prijevoda sa arapskog jezika na boSnjacki
romantizam

Basagicevi prijevodi, odnosno prepjevi poezije s arapskog
jezika pojavili su se u dugom vremenskom rasponu, jos od 1894,
kada se pojavljuju prepjevi stihova, pa sve do 1935. godine, nakon

njegove smrti, kada se objavljuju posljednje tri pjesme s arapskog
jezika.?

Analizom poezije koju je BaSagi¢ prevodio s arapskog jezika
uoCava se, istiCe Gazi¢, da su ga posebno zanimali stihovi
najstarijih, drevnih pjesnika,® iako je prevodio i stihove pjesnika
kasnijih epoha (Gazi¢, 2009: 245).

Naida Mehmedagi¢ u svome magistarskom radi smatra da
»prevodilacki napor Safvet-beg BaSagica nisu bili usmjereni samo
na to da Siru drusStvenu javnost upoznaju s poezijom isto¢nih
naroda“, nego da su ,karakteristi¢ne sli¢nosti teme, ritma,
pjesnickih figura (...) kasnije uSle 1 u njegovu vlastitu poeziju kao
dio njegovog pjesni¢kog prosedea” (SuSi¢-Mehmedagi¢, 1979:
159-160, po Gazi¢, 2010: 245).

Taj utjecaj prijevoda s arapskog jezika je vidljiv i BaSagicevi
prepjevi odisu Orijentom, BaSagi¢ ,,Zivi“ u mislima na Istoku i to je
ta,,...povezanost s ,,duhovnim orijentom‘ kod Basagi¢a je neobic¢no
snazno izrazena — kao S§to se to na kraju krajeva s obzirom na
njegove orijentalne studije 1 saznanja drukcije nije moglo ni
ocekivati. Li¢nost i simbolika umjetnosti 1 historije Orijenta igraju
kod njega jednako vaznu ulogu kao i oni iz grcke mitologije u
evropskom klasicizmu. Citati iz orijentalnog pjesniStva se
povremeno stavljaju kao moto ispred odredenih pjesama;
oponasaju se orijentalni oblici pjesme (gazel, fahrijje), uzimaju se
pojedine slike 1 usporedbe iz bogatih zaliha orijentalne poezije
(npr., slika za pogledom drage, ¢ija je njeznost u stanju da zauzda
divlje zvijeri i ratnike) — i sve se ovo s vremena na vrijeme stru¢no
objaSnjava i argumentira u napomenama. Namjera da se blago
orijentalnog duha priblizi vlastitom narodu postaje sasvim
oCigledna. Pjesnik uvijek iznova pokuSava povezati orijentalnu
proslost sa zapadnjackom sadasnjosti, izjednaciti i premostiti
suprotnosti, ukazujuéi €esto na to kako su na Istoku ve¢ vladale iste
te ideje ,,istine i pravde” na kakve on nailazi u svom poimanju

2 Bibliografija Ba3agi¢evog stvaralastva data je u knjizi: Philippe Gelez, Safvet-
beg Basagic¢ (1870-1934): Aux racines intellectuelles de la pensée nationale chez
les musulmans de Bosnie-Herzégovine, New edition [online], Athénes: Ecole
francaise d’Athénes, 2010, str. 116.

3 Jedan od Basagiéevih prepjeva je Sanfara el-Azdi: Odlomak iz "Lamijjetu-I-
areb” (1/1900-1901,13,202-203). Autor je prijeislamski pjesnik Tabit b. Avvas
al-Azdi, poznat kao Al-Sanfara.

,modernog prosvjetiteljstva“ te da su nadalje neka od ,,modernih
dostignu¢a® ve¢ ranije morala postojati u orijentalnoj duhovnoj
historiiji.“ (Braun, 2008: 67-68)

Ljubav, ¢eznja i ljubavni bol — motivi uzritske i Basagiceve
poezije

U pogledu leksicko-morfoloskih karakteristika uzritske
poezije, vazno je napomenuti i Sirok spektar leksema koje se
koriste da oznace ljubav i ljubavni bol, ali ne samo to, ve¢ i voljenu
osobu. Nijedna druga poezija ne koristi toliki spektar izraza kojima
bi oznacila sve ono S§to se u pogledu ljubavi osjec¢a kao Sto to Cini
uzritska poezija. Frolova ove izraze dijeli u nekoliko grupa. Ona tu
ubraja: izraze koji oznaCavaju ljubav, izraze koji oznacavaju
djevojku ili voljenu Zenu, one koji oznacCavaju druga, prijatelja,
blisku osobu, lekseme koje oznacavaju Ijepotu, izraze koji
oznacavaju Zrtvu ljubavi (®posoBa, n. g.: 21-27). Sada ¢u navesti
nekoliko primjera iz arapskog ¢ednog (uzritskog) gazela:

AR R IER P ISR R TWPR U JESRCHNY
S b ool ot 3 V5 51 S g ok 3 L
Od cezZnje pozelio sam da pozajmim
ptici krila da mogu poletjeti.

Nema zadovoljstve u srec¢i nakon Tebe
i u sreci i radosti, a ti nisi, u radosti, tu. (Ibn Zurayh,
2004:77).

U drugoj pjesmi kaZze se:

RETRORTREIEY (R RUNPEU RSO NI =

ONE 3 s nakl .. SMS(;.Q\ [P
Plasio sam se da umirem od ceZnje
A ona nije znala koga volim.

Dovoljno je Tebi, napisala si mi

Jadno je srce moje u mukama (Ibn Ahnaf, 1954:21).
Kod Basagic¢a prepoznajemo ljubav, ¢eznju i ljubavnu bol:

Kad joS drhtnu usne Zedne,

A zamagle Zarke oci, -

Onda moje Zelje cedne

U ljubavnom ognju planu,

A tijelo se sve ukoci.

Leilo, kada tebe slavim,

Na vas svijet zaboravim. (BaSagi¢, 1991: 74-75)
U pjesmi Moja tajna, Basagi¢ kaze:

Srce moje za kim gori?

Za kim ceznu slabe grudi?

Ko mi dusu tako mori
Da obamre, da poludi? (BaSagi¢, 1971: 114)

Lejla — motiv ljubavi i ljubavne boli u arapskoj i boSnjackoj
poeziji

U bo3njackoj knjiZzevnosti primijetno je, a Basagi¢ je uzor, po
uzoru na arapsku, ali i na tursku 1 perzijsku knjiZevnost, da su
ispjevali brojne pjesme o Lejli (kod Basagic¢a Leili), 1 to iskljucivo
u ljubavnim pjesmama.

Skalji¢, nakon navodenja semanti¢kog imena Lejla, isti¢e da
,,u arapskoj poeziji MedZnun i Lejla imaju znacaj glavne li¢nosti
ljubavnih zbivanja kao Romeo i Julija u istoimenoj Sekspirovoj
tragediji (Skalji¢, 1965: 100). U arapskom klasi¢nom rje¢niku
znacenje lejla (layld) spominje se da je ,lejla je crno vino“,
odnosno ,,poCetak opijanja vinom* (Al-Zabidi, 2001). Na osnovu
etimoloskog znacenja ove rijeCi mozemo zakljuciti da je lejla
zapravo pocetak djelovanja vina, §to je u skladu sa intencijama
uzritske poezije, odnosno djelovanje ljubavi, metafori¢ki vina, na
zaljubljenika.

Neki pjesnici, poput BaSagica, znali su 1 poznavali orijentalne
pjesnike, nema sumnje. A, i oni koji nisu poznavali orijentalne
jezike kulturoloski, preko orijentalno-islamskog civilizacijstkog
kruga, znali su o Medznunu i Lejli.

Evo nekoliko primjera tog imena u BaSagi¢evim pjesmama:

Lijepa Leila svojim okom Zivim

Na mirnoj liri uzdrma mi strune,

Da s' opet Zeni u ljubavi divim —

I pjevam pjesme kraj casice pune. (Basagic, 1971: 62)

BaSagi¢ pjeva i velica Lejlu, kao 1 MedZnun, licno ime Lejla
(Leila) je isto i kod BaSagi¢a i MedZnuna, a ono $to je druga
znacajka kod Basagica su usne Zedne, a kod Gamila takoder:

Znas li ti, slasna vodice moja, da umirem od Zedi
Kad lice tvoje ja ne susretnem i njegove ljepote oci ne
napojim. (Gamil, 1982: 49)

Fenomen duse kod uzritskih i Basagic¢evih stihova

U stihovima viSe ,Cednih® wuzritskih pjesnika, skoro
identi¢no, javlja se sintagma dusa moje duse, riihi rihaha.

Kod uzritskog pjesnika Qa’ba b. Zurayha (2004: 72), govori
se:

Al 25 By USTLe g g LilE (8 Leigy 5 (1S
Sd) salls L 05 el sl 2o Loy LSS5

Dusa moja sa spojila prije naseg stvaranja
Dok smo jos bili u utrobi kap nastajanja, u besici bili.

Ziviela je kako smo mi Zivjeli, postajala sve veéa i veéa
1 ako umremo njen kraj doci nece.
I kod abasidskog pjesnika Al-Abbasa ibn al-Ahnafa (1954:
99) skoro su identi¢ni stihovi:

Ja-i“ig;l Shis (3 Lghs L., 9 A INES
M) Sl B L BB L Lsdas! LTl LE 468

Allah je spojio moju dusu sa dusom njenom
Kad je u jednu dusu spojo duse dvije.

One Zive vjecno sve dok su zajedno
A kad se razdvoje onda tijelo umire.
BasSagi¢ je u jednoj strofi opjevao “spajanje dvije duse u
jednu”, kao §to je i arapski pjesnik u prethodnim stihovima kazao:

Safvet-beg BaSagi¢ Al-‘Abbas b. Ahnaf
Na krilasSca pjesme lake Allah je spojio moju dusu sa
Sjedi, duso moje duse njenom dusom

Kad s' u jednu spoje duse dvije, | Kad je u jednu dusu spojio
duse dvije.

Stihovi viSe uzritskih pjesnika koji pjevaju o ljubavi prije
rodenja, kada su duse zaljubljenika ve¢ tada jedna za drugu vezane
i jedna drugoj bile predodredene. U tom pogledu je i fatalisticko
shvatanje ljubavi kod uzritskih pjesnika, Sto donekle ocituje i Ibn
Hazm (Ibn Hazm)* u svojim stihovima:

Viecna moja ljubav za te, zato Sto se ne svrsava,
Nju mi nista ne smanjuje nit je ista povecava. (Ibn Hazm, 1987: 15)

U tom pogledu, ljubav za uzritskog pjesnika ne predstavlja
samo puko osjecanje. Za njega je ljubav nastojanje da se ostvari u
sudbini zapisano predodredenje i da se spoje duse koje su joS u
azalw’ spojene, ali su uslijed slijeda vremena i prostora ne¢im
rastavljene. Tako da on ljubav shvata kao svoju Zrtvu na putu
sjedinjenja koje je BoZijom odredbom predodredeno. A BaSagié¢
sli¢no pjeva:

Ja te ljubim - ah, jer moram,
Kad na Vjecnoj ploci pise,
Ja te ljubim - ah, jer moram,
Kad mi za te dusa dise.

Ja te ljubim, jer sam stvoren
Samo za te da prozivim,

U tvom bicu da uzZivam,
Tvome duhu da se divim,

Ja te ljubim, jer ne poznam

Osim tebe druge srece,

Moji jadi, moji nadi -

Sve se oko tebe krece. (Basagi¢, 1971: 90)
Utjecaj islamskog ucenja na nastanak i razvoj uzritske poezije i
BaSagiceve poezije je vidljiva, pa tako 1 korijene ovog motiva treba
traziti u islamskom ucenju o dusi. Islamsko ucenje je u tome
potpuno jasno i nedvosmisleno, duSa je stvorena prije tijela,
sudbine su propisane prije stvaranja tijela, dakle, ljubav koja je

4 Abl Muhammad ‘Alf ibn Ahmad, Ibn Hazm, (994-1064), filozof, pravnik,
teolog, historicar, roden u Kordobi, Andaluzija, utemeljitelj formalisticke
teolosko-pravne skole u islamu.

> Azal — ,vrijeme* prije stvaranja kosmosa, pretpo¢etnost.

pjesniku sudbinom predodredena mnogo je starija nego materijalni
svijet u kome se pjesnik i njegova voljena radaju, Zive i umiru.

Dusa je stvorena za vjecnost i ona ne umire, njen Zivot se
nastavlja i nakon tjelesne smrti. U islamskom ucenju ,,smrt duse* je
njeno odvajanje od tijela, ali ako se misli na to da ,,ona prestaje
postojati, da se gubi i pretvara u €isto niStavilo, ona tako ne umire,
ve¢ nakon §to je ve¢ jednom stvorena odlazi u blagodati ili patnju*
(El-DzZevijje, 2003: 90).

Nakon S§to sam ukazao na utjecaje uzritske poezije na
bosnjacki, smatram da bi trebalo i na srpski romantizam, posebno
na utjecaje drugih knjizevnih tradicija na uzritski, poput njemacke,
na romantizam na Balkanu.

Utjecaj uzritske poezije na srpski romantizam

U okviru utjecaja uzritske poezije, osvrnut ¢emo se i na
refleksije elemenata ove poezije u srpskom romantizmu. Kroz taj
utjecaj mozemo i uoCiti neke elemente uzritske poezije, iako
direktnog utjecaja nije bilo, osim, mozda, kroz neke prijevode na
njemackom s kojima su se ovi pjesnici susretali tokom svojih
studija u Bedu, $to je skoro nemoguée dokazati.® Cilj ovog rada i
nije dokazati postojanje bilo kakvih veza, ve¢ samo istaéi neke
zajedniCke crte ove dvije poezije. O tom utjecaju govori i J.
Dereti¢, koji navodi: “Od nemackih pesnika najveci uticaj kod nas
imao je pozni romanti¢ar Hajnrih Hajne. On je za pesnike naseg
romantizma, pre svega Zmaja, ali 1 za Branka 1 Kosti¢a, kao 1 za
neke prozne pisce kao Sto je Lj. Nenadovi¢, imao isti znacaj kakav
su za predromanti¢arsku $kolu 'objektivne lirike' imali Gete i Siler®
(Dereti¢, 2007: 661).

Hajne je jedan od najprevodenijih njemackih autora na srpski
jezik. Prvi ga je poceo prevoditi upravo Laza Kosti¢ jo§ 1860.
godine. Takoder ga je prevodio i Stojan Novakovi¢, a u Danici 1z
1965. postoji jedan prijevod njegove pjesme. Vila iz 1868. godine
donosi prijevod fragmenata Florentinske no¢i (Skerli¢, 1956: 197).

Hajnea je, takoder, prevodio i Zmaj, zatim Jovan Gr¢i¢,
Dragutin Ili¢, Aleksa Santi¢ i mnogi drugi (Skerli¢, 1956: 198). Cilj

6 Jovan Jovanovi¢ Zmaj je prevodio Hafiza Sirazija: Hafiz Sirazi na slavenskom
jugu - Bastina duhovnosti (bastinaduhovnosti.com)

svih ovih navodenja Hajneovih prijevoda bio je da se ukaZze na
znacaj Hajneovog utjecaja na srpski romantizam.

U nastavku ¢emo pokuSati da se osvrnemo na tri motiva
srpskog romantizma: Zenu, ljubav i1 ljubavnu bol.

U srpskom romantizmu, od Branka do Kostic¢a, istiCe J.
Dereti¢, Zena postaje istinsko srediSte pjesnickog kosmosa, ona
dolazi na ono mjesto koje je u NjegoSevoj i Milutinovi¢evoj poeziji
zauzimao heroj i junak (Dereti¢, 2007:666).

Dereti¢ jo§ navodi: ,,Zena u poeziji na$eg romantizma je
primarno generator osecanja koja doZivljava glavni subjekt te
poezije, pesnik ili njegov supstituent, romanti¢ni junak. Ona je
predmet njegove ljubavi, njegova idealna draga, osvetljena samo
osetanjima koja izaziva kao draga, liSena, po pravilu, svake
samostalne aktivnosti® (Dereti¢, 2007: 666).

U romantizmu, umjesto junackih i svetiteljskih podviga iz
prethodnih epoha, u toj ulozi susre¢emo ljubav. Ona je ta, kako
istice Dereti¢, koja ,,pobeduje smrt i uzdiZze pesnika do najviSeg
duhovnog iskustva, do neposrednog doZivljaja kosmosa i
suocavanja s bozanskom sustinom bica‘“ (Dereti¢, 2007: 668).

Ono $to je, takoder, karakteristicno za lik drage u srpskom
romantizmu jeste i to da je ona konkretna li¢nost, kao §to je kod
uzrita. Svi pjesnici pjevaju o poznatim Zenama i, uglavnom,
cjelokupno njihovo pjevanje je posveceno jednoj Zeni, koja je
centar pjesnikovog svijeta.

To su neke od sli€nosti srpskog romantizma 1 uzritske
poezije. U nastavku ¢emo spomenuti primjer jedne pjesme L.
Kostica i DZemila, gdje oba pjesnika pjevaju o predegzistenciji
duse i ljubavi prije rodenja.

Nakon toga ¢emo pokusati kroz historijski presjek ispitati
moguénost dodira srpskih romantiCara sa nekim prijevodima 1
idejom uzritske ljubavi.

F. Bajraktarevi¢ u ve¢ spomenutom radu ukazuje na sli¢nosti
izmedu jedne pjesme Laze Kosti¢a i DZemilove pjesme o ljubavi
prije rodenja. Mi ¢emo ovdje navesti obje pjesme uz najznacajnije
zakljucke:

Draga Zoro, zoro moja | Moj duh se spojio s njenim prije
bela, naseg stvaranja
Jos te majka nije ni ponela, | Jos od onda kad smo postali klica i

Ja sam tebe vec ,, ljubio* | bili u kolevci.

Zivo,

Mnogu no¢ sam tebe | Kako smo mi jacali i rasli, tako je i
ocekiv'o, ljubav rasla,

A kako te sada ja ljubio ne | Pa i kad mi umremo, ta se veza ne
bi’ raskida.

Kako ne bi' popevao tebi
Kad si taka ponikia iz | Nego ¢e ostati vjecna unatoc svega
mraka, I pohodit ¢e nas u tmine groba i
Cedo rose i sunceva zraka, | rake.”

Dive ti se daci mojih daka
Draga Zoro, zoro moja
bela,

Ja te ljubih pre tvoga
pocela

Bajraktarevi¢, govore¢i o slinostima ove dvije pjesme,
podvlaci sljedece: ,,Kako se vidi, obe pesme govore u sustini o
ljubavi pre zafeca i rodenja, ali se u ostalom donekle razlikuju.
Kosti¢eva ima vise prigodni karakter, i u samom naslovu kaze se da
je napisana za album jedne izvesne Zenske osobe Cije se ime a
pocetnim slovom ¢ak i prezime pominju (Bajraktarevi¢, 1958-59:
4).

S druge strane, isti¢e F. Bajraktarevi¢, to nije slucaj sa
Dzemilovom pjesmom, koja je ,viSe kratka ispovest
prezaljubljenog pesnika, viSe prikaz svemoc¢ne ljubavi pre rodenja,
tokom rascenja i Zivota, pa ¢ak i posle smrti* (Bajraktarevi¢, 1957-
1959: 4).

Ono $to je zajedni¢ko za obje pjesme jeste snazan platonski
naboj 1 misao o predegzistenciji duse. U nastavku teksta
Bajraktarevi¢ istrazuje puteve kako je ova ideja mogla do¢i do oba
pjesnika, i DZemila i Kosti¢a. Kada je L. Kosti¢ u pitanju, ako se
uzme u obzir njegovo Siroko znanje i1 naobrazba, onda je
nesumnjivo da se on susretao sa Platonovim idejama. Postavlja se
pitanje kako je DZemil, koji je sav svoj Zivot proveo u pustinji, i
samo pred kraj Zivota kratko boravio u Egiptu, mogao znati i

"Tekst obje pjesme je preuzet iz Bajraktarevi¢evog rada.

saznati za Platonove ideje o predegzistenciji. Svakako, do tih
saznanja nije mogao do¢i Citajuc¢i djela grcke filozofije, jer su ona
aktivno prevodena tek nekih stotinjak godina nakon njegove smrti.
F. Bajraktarevi¢ navodi da je jedan od najrealnijih nacina kako je ta
ideja dosla do ovog pjesnika zapravo perzijsko posredovanje, te je
tako bio pod utjecajem gondeSapurske filozofske Skole, odnosno,
mogao je do¢i do njenih ideja i na Arabijskom poluostrvu
(Bajraktarevi¢, 1958-59: 6).

Ali, vratimo se na L. Kostica 1 njegovo videnje ove
problematike. U svojoj najpoznatijoj pjesmi, Santa Maria Della
Salute, posvecenoj svojoj nikada ostvarenoj ljubavi prema Lenki
Dunderski, u zadnjih nekoliko strofa pjesnik govori o jednom
sasvim  novom  Zivotu,  netjelesnom,  nematerijalnom,
transcendentalnom, Zzivotu duSe i susretu dusa nakon smrti. S
obzirom na to da je ideju o besmrtnosti duse, o ljubavi i nakon
tjelesne smrti, ugradio i u svoju najznacajniju i najljepsu pjesmu,
teSko je prihvatiti da je to misao koju je u prethodno spomenutoj
pjesmi, tek onako, slu¢ajno, iskazao. Svakako, izvor ovakvih misli 1
vjerovanja L. Kostia treba, prije svega, traziti u njegovom
helenistickom usmjerenju i filozofskom shvatanju duse i njene
vjecnosti:

U nas je sve k'o u muza i Zene,
samo sto nije briga i rad,

sve su miline, al' nezeZene,
strast nam se blazi u rajski hlad;
starija ona sad je od mene,
tamo Cu biti dosta joj mlad,

gde svih vremena razlike Cute,
Santa Maria della Salute.

A na$a deca pesme su moje,
tih sastanaka veciti trag,

fo se ne piSe, to se ne poje,
samo sto dusom probije zrak.
To razumemo samo nas dvoje,
to je i raju prinovak drag,

to tek u zanosu proroci slute,
Santa Maria della Salute.

A kad mi dode da prsne glava
o mog Zivota hridovit kraj,
najlepsi san mi postace java,
moj ropac njeno. "Evo me, naj!"
Iz nistavila u slavu slava,

iz beznjenice u raj, u raj!

u raj, u raj, u njezin zagrljaj!
Sve ce se Zelje tu da probude,
dusine Zice sve da progude,
zadivicemo svetske kolute,
zvezdama ¢cemo pomerit' pute,
suncima zasut' seljanske stude,
da u sve kute zore zarude,

da od miline dusi polude,
Santa Maria della Salute.

Santa Maria della Salute ne samo da spominje 1 tu trajnost
ljubavi, ona ukazuje na jos jedan element koji je jako bitno istaci u
ovom kontekstu, a to je potpuno sjedinjenje zaljubljenog pjesnika s
voljenom. Voljena u pjesmi L. Kostica se izjednacava sa
Apsolutnim, ona postaje vjecnost, trajanje, vjecna duhovna ljepota.

Uzritska poezija, a 1 anegdote o pripadnicima plemena Uzra,
najvjerovatnije nisu bile nepoznate pjesnicima  srpskog
romantizma. One su, svakako mogle biti inspiracija za neke ideje 1
misli prenesene u pjesmama srpskog romantizma.®

Kao jedan od moguéih puteva upoznavanja L. Kosti¢a sa
Dzemilovom poezijom, F. Bajraktarevi¢ navodi da je u vrijeme
njegove mladosti u Parizu prevedeno 1 izdato djelo Ispiraliste
zlata’®, u kojem se navodi DZemilova pjesma o ljubavi prije rodenja.
Bajraktarevi¢ je to tvrdio na osnovu Niklovih biljeski 1 fusnota
(Bajraktarevi¢, 1958-1959: 6). Mi smo dosli do spomenutog djela.
U VI tomu Les praires d'or, navodi se original i1 prijevod
Dzemilove pjesme o ljubavi prije rodenja, koji ovdje navodimo:

8 Godine 1822. izasla je Stendalova knjiga De ['amour, koja nam je dostupna u
prijevodu, gdje Stendal iznosi nekoliko anegdota o pripadnicima plemena Benu
Uzra.

% Radi se o djelu Murig al-dahab wa al-ma‘adin al-§awhar, Abu al-Hasana

Husayna b. ’"Alija al-Mas'tdija (896-957). Original na arapskom nam je
dostupan.

Mou anje était suspendue a la sienne avant que nous
fussions créés,

avant d'avoir été sevrés et coucliés dans le berceau.

Note amour a grandi et s'est déveioppé en méme temps que
nous, la

mort ne pourra briser les promesses de cet amour.

1l survivra u tontes les vicissitudes du sort et nous visitera
dans les

tenebres de la tombe et au fond du sépulcre. (Macoudi,
1861: 381)

Zanimljivo je spomenuti jo§ jedno djelo koje je polovinom
19. stolje¢a prevedeno na njemacki. Radi se o poznatoj kasidi
sufijskog pjesnika Ibn al-Farida (Ibn al-Farid)'® 4/-Ta'ji, koja je
prevedena na njemacki i objavljena u BeCu uz arapski original
1854. godine. Ova kasida, iako tretira ljubav prema Bogu s aspekta
sufijskog shvatanja, obiluje izlivima platonske ljubavi, a veoma su
Cesti 1 spomeni uzritskih pjesnika, poput MedZznuna 1 Legjle,
Kusejira 1 Azze, Ibn Zurejha, Dzemila 1 drugih. Takoder, Cesto se
spominje duSa, kao i vezanost 1 zavisnost jedne duSe od druge
(Hammer-Pirgstall, 1854).

Takoder, tu je i Hamerova Istorija arapske knjizevnosti, sa
kojom se Kosti¢ mogao susresti u Becu i iz nje Citati neke pjesme
uzritskih pjesnika.

Pored svega navedenog, u ovom kontekstu orijentalnog
utjecaja na srpski romantizam nuZno je spomenuti i utjecaj koji je,
nesumnjivo, na razvoj romantizma i prisustvo ovih motiva ostavila
i narodna poezija. Kao Sto je i poznato, narodna poezija je imala
veoma znacajnu ulogu 1 ostavila dubok trag u razvoju ne samo
srpskog, ve¢ uopce i evropskog romantizma. U tom smislu i Skerli¢
navodi: ,,Jedna od glavnih odlika srpskog romantizma bila je ljubav
prema narodnoj poeziji. To je bila jedna od opstih odlika evropskog
romantizma u pocetku XIX veka* (Skerli¢, 1967: 230).

Na osnovu izlozenog, evidentno je da ono §to se ne moze
iskljuciti jeste moguénost indirektnog utjecaja preko njemackog
romantizma, zatim preko prijevoda nekih uzritskih pjesama 1

10 Njegovo ime je Abi Hafs Saraf ad-Din "Umar b. “Ali, veliki sufijski pjesnik,
roden oko 1181. godine.

anegdota koje govore o uzritskoj ljubavi, a koje su u XIX stoljecu
prevodene i objavljivane u evropskoj knjizevnoj literaturi.

Ono $to, takoder, ne mozemo iskljuciti jeste i moguénost da
su motivi ¢edne ljubavi, Zene i potpune posvecenosti voljenoj
preuzete iz narodne knjiZzevnosti, a posebno ako uzmemo u obzir da
je narodna knjiZevnost imala itekako snaZan utjecaj na razvoj 1
oblikovanje romanticarske lirike.

Zaljucak

U prethodnom radu pisao sam o utjecajima arapske uzritske
knjiZevnosti na bosnjacki i1 srpski romantizam, a posebno na motive
ljubavi i ljubavne ¢eZnje. Postoji niz pjesama i motiva posvecenih
ljubavnom bolu, ¢eznji, ljubavi, imenima Zena 1 sl.

Pjesnici koji su pisali na orijentalnim jezicima u Bosni bili su
pod utjecajem, izmedu ostalog, i1 uzritskih pjesnika. Mentalitet
bosnjackog uma navikao se i srastao sa Istokom, pjesnicima i
anegdotama koje su poznate kod istocnjaka. Takoder, 1 motivi su
bili isti, od vina kao Iljubavi do Lejle, zajednickog c{inioca
orijentalno-islamskog knjizevnog kruga. Utjecaj na BaSagica je
direktan. Citao je, pretpostavlja se, pjesme o ljubavi na arapskom
jeziku, ¢ak, moZe se re€i, pjevao pjesme po uzusu na formu i
motive te poezije. Utjecaj na Kosti¢a treba traziti indirektno, na
neke od prijevoda ove knjizevnosti, koje su romanti¢ari mogli
susresti u Becu i drugim evropskim centrima kulture.

Faktor koji ne treba iskljutiti iz istraZzivanja o utjecaju
uzritske ljubavi, kao fenomena, na romantizam, ali 1 uopée na
cjelokupnu knjiZevnost balkanskih naroda, jeste narodna lirika,
koja je ispunjena motivima Istoka, a pogotovo uzritskim
shvatanjem ljubavi. Nezaobilazan je utjecaj brojnih lirskih narodnih
pjesama koje su kasnije prerasle u pjesme koje su ispjevane uz
muzicke instrumente, sevdalinke s kojima su se pjesnici Balkana,
bez obzira na nacionalno-konfesionalnu pripadnost, susretali. Ta
narodna lirika je upravo pjevala o onome o ¢emu je pjevala i
uzritska poezija i Cesto je svoje motive nalazila u platonskom
shvatanju ljubavi.

UZRIT MOTIFS OF LOVE AND LOVE LONGING IN
BOSNIAK AND SERBIAN ROMANTICISTS

Semir Rebronja, PhD

Abstract

Created in the 7th century, Uzrit love poetry or desert love
poetry is inspired by love. It is named after the tribe to which poet
Dzemil (Gamil), one of the most famous love poets, belonged. In
these poems, a lover spends his whole life in longing and absence,
yearning for his beloved one. At the end of the 19th and the
beginning of the 20th century, European romanticists sang and
composed songs following, among others, Uzrit poets. Thus,
Heinrich Heine sang the song Der Azra, writing down the Arab
tradition of the Banu ‘Uzra (Bani ‘Udra) tribe that "for love lose
their heads and die when they kiss". Hajne also influenced
romanticists, such as Basagi¢ and Kosti¢.

We can assume that BaSagi¢ was directly influenced by the
Arab love poetry of the desert because he knew the Arabic
language, studied at university, and translated numerous poems
from the Arabic language. However, when it comes to Kosti¢, the
influence was indirect.

A factor that should not be excluded from the research on the
influence of Uzrit love, as a phenomenon, on romanticism, but also
on the entire literature of the Balkan peoples, is folk poetry, which
is filled with motifs from the East, and especially the Uzrit
understanding of love. We witness the unavoidable influence of
numerous folk songs, which later grew into songs sung with
musical instruments, sevdalinkas, which the poets of the Balkans,
regardless of national-confessional affiliation were exposed to.
That folk lyric sang about exactly what Uzrit poetry sang about and
it often drew its motifs from the Uzrit understanding of love.

Keywords: comparative literature, Uzrit poetry, romanticism,
Safvet-beg Basagi¢, LLaza Kosti¢

